
Renato Fasciati, il directur da la Viafier retica, ha preschenta cun plaschair ils novs trens che retschaivan il num «Capricorn».

Per via cun il «Capricorny

Viafier retica: Radunanza generala

DA GION NUTEGN STGIER / ANR

M Da la partida a la 130avla radunan-
za generala da la Viafier retica én
stads 400 acziunaris. Lonn passa haiil
manaschi fatg in gudogn dad 1,2 mil-
liuns francs. Da nov dal cussegl
d’administraziun fan part trais persu-
nas. In di avant las festivitads da giubi-
leum diesch onns Patrimoni mundial da
I'Unesco dal traject da ’Alvra e dal Ber-
nina ha gi lieu a Puntraschigna la radu-
nanza generala da la Viafier retica. L'in-
teress per quella ¢ ina giada dapli sta fitg
grond. Stefan Engler, el che presidiescha
il cussegl d’administraziun, ha alura er
pudi preschentar cifras plaschaivlas.
Lonn da manaschi 2017 ha la Viafier re-
tica fatg in gudogn dad 1,2 milliuns
francs.

Tar il transports da persunas ed er tar
quel da rauba han ins gl in pulit aug-
ment. Investids én vegnids 228 milliuns

francs e per las lavurs én vegnidas resgu-
ardads per ina gronda part manaschis gri-
schuns.

Trais umens en sa retratgs

Ils acziunaris han reelegi Engler sco pre-
sident dal cussegl d’administraziun.
Medemamain confermads per quel gre-
mi én vegnids Paul Blumenthal, Tarzi-
sius Caviezel ed Andreas Thony. Da nov
fan part dal cussegl d’administraziun
Martin Biitikofer, Renzo Simoni e la de-
putada Vera Stiffler. Quelllas trais persu-
nas remplazzan Heinz Dudli, Benno
Burtscher e Hans-Jiirg Spillmann.

I vegn investa permanent
La Viafier retica investescha mintg’onn
ina bella summa per sanaziuns e renova-
ziuns. Lonn passa ¢ la nova staziun da
San Murezzan vegnida surdada a la pu-
blicitad. Da preschent vegnan er il tra-
ject dal tren tranter Tusaun e Segl e quel

tranter Samedan e Bever fatgs per duas
lingias. Sana vegn er il tunnel da Mistail
en la vischinanza da Casti. Ultra da quai
én vegnids surdats il 2017 al trafhic ils sis
trens novs «Alvrar.

1300 differents nums

A chaschun da la radunanza generala a
Puntraschigna ¢ er sta il batten dals novs
trens che la Viafier retica survegn 'onn
che vegn. Stefan Engler e Renato Fascia-
ti, il directur da la Viafier retica, han bat-
tegia els sin il num «Capricorn». Il num
han quels survegni sin fundament da las
1300 propostas ch’én vegnidas fatgas
cun in voting. Sa participadas a quel il
favrer 2018 én 1800 persunas ed il num
«Capricorn» ¢ vegni proponi 80 giadas.
Cun esser Puntraschigna il «Mekka»
dals capricorns ési strusch ina surpraisa
che quels novs trens preschentads en
quel lieu han retschet il num «Capri-
corn».

